Шовкат Кенжаев 
 (Гулистан, Узбекистан)

БЎЛАЖАК ПЕДАГОГЛАРНИ АХЛОҚИЙ ВА КАСБИЙТАРБИЯСИНИ ТАКОМИЛЛАШТИРИШ

Мустақил Республикамизнинг «Таълим тўғрисида» ги қонун ва «Кадрлар тайёрлаш миллий дастури»да  жамиятимизнинг келгуси иқтисодий, сиёсий соҳалардаги ривожи мамлакат аҳолисининг маънавий салоҳияти, кадрлар тайёрлаш ишининг сифатини кўтаришга боғлиқ эканлиги таъкидлаб ўтилган. Бўлажак ўқитувчи кадрларнинг касбий тайёргарлиги, уларнинг маънавий ва сиёсий  етуклигини юксак даражаси мустақиллик даврида қабул қилинган бу аҳамиятли ҳужжатларнинг асосий масалаларини муваффақиятли ҳал этиш гарови бўлиб ҳисобланади. Ана шундай шароитда олий педагогик таълимнинг ўрни янада ортади. Бу эса узлуксиз таълим тизимининг босқичлари шахснинг тафаккури ва маънавий эҳтёжини қониқтириш ва шакллантиришни таъминлашда муҳим аҳамиятга эга. Олий таълимдаги ислоҳотларда ўқитувчи кадрларни тайёрлашнинг сифатини яхшилаш зарурлиги алоҳида аҳамиятга эга эканлиги таъкидланган. Уларни амалга оширишда таълим муассасаларида дастурлар бўйича фанлардаги мавжуд назарияларни кенгайтириш, янада такомиллаштириш талаб қилинади. 
«Таълимнинг янги модели жамиятда, мустақил фикрловчи эркин шахснинг шаклланишига олиб келади. Ўзининг қадр-қимматини англайдиган, иродаси бақувват, иймони бутун, ҳаётда аниқ мақсадга эга бўлган инсонларни тарбиялаш имконига эга бўламиз» - деб таъкидлар экан И. Каримов, - жамиятимизда биринчи бор миллий модел асосида кадрлар тайёрлашда шахс тарбияси ислоҳотнинг марказига қўйилади. Исталган даражадаги кадрлар тайёрлашда, айниқса, шахс тарбиясида ўқитувчи алоҳида аҳамиятига молик бўлган касб эгаси бўлиб майдонга чиқади.
«Кадрлар тайёрлаш миллий дастури» да инсон омили сифатида муҳим бўлган вазифалардан бири бўлган-таълимнинг турли босқичларида миллий мафкура асосида, миллий тикланиш ва умуминсоний қадриятлар устуворлигида ўқувчиларнинг маънавий ва ахлоқий  хусусиятларини ривожлантиришни ҳал этиши юзасидан муҳим вазифалар қўйилган. Олий педагогик таълим талабалари билан иш олиб боришда ўқитувчилардан ҳар томонлама чуқур билимли бўлиш билан бир қаторда болаларга меҳр-муҳаббатли бўлиш, шунингдек юксак маҳорат ва маданиятга эга бўлишлик талаб этилади.
Бугунги кунда юқори малакали кадрларни тайёрлашни такомиллаштириш жамият ҳаётидаги ислоҳатларнинг чуқур, муҳим бўғини ҳисобланади. Таълим тизими ислоҳотининг асосий йўналишларидан бири педагогик жараённи инсонпарварлаштириши энг аввало талаба шахсини таълим бериш ишига йўналтириш, унинг характерида муҳим ахлоқий хислатларни шакллантиришдан иборат. Педагогик кадрларни қайта тайёрлаш ишининг шакл ва мазмуни, мамлакатнинг ижтимоий-иқтисодий шароити, турли минтақаларнинг маданияти ва миллий анъаналарга алоқадор бўлиши мумкин.
Замонавий педагог - бу илмий ахборотлар оқими тинмай ўсиб бораётган бир даврда ўзининг юқори маданияти, кенг дунёқараши, зукколиги, жамиятнинг ҳақиқий зиёлиси сифатида барча имкониятларда ўз йўлини топа оладиган ва тўғрилиги, ҳалоллиги билан фарзандларга  таълим-тарбия берувчи инсондир.
Бугунги кунда жамият ҳаётида ахлоқий меъёрларнинг асосига талаб ўсмоқда ва маънавий омиллар муҳияти кенгаймоқда. Шахснинг ҳар томонлама баркамол бўлиб ривожланиши-педагог меҳнатининг асосий мақсадидир. У ўқитувчидан доимий равишда ўзининг касбий ва ахлоқий-педагогик тайёргарлигини такомиллаштириб боришни тақозо этади. Етук педагог шахсларни тайёрлаш масаласининг аҳамиятларига қатор  психолог-педагог олимлар қизиқиб келганлар ва тадқиқотлар олиб борганлар. Олимларимиз ўқитувчининг касбий фазилатлари, вазифалари, ўзига хос хусусиятлари, педагогик фаолиятни муваффақиятли бажаришдаги асосий жиҳатларни аниқлашга интилганлар.
Мустақилликнинг биринчи йиллариданоқ республикада таълим тизимини қайта ташкил этишга бағишланган кўплаб илмий-тадқиқот ишлари олиб борила бошлади. Мавзуга оид кўплаб адабиётлар чоп этилди, бу соҳада кўпгина жиддий ишлар амалга оширилган бўлиб, уларнинг таҳлили бўлажак ўқитувчи кадрлар тайёрлашда, уларда юқори ахлоқий шахс ҳислатларини тарбиялашга алоҳида урғу берилганлиги маълум. Бу масалаларнинг долзарблигини ҳис этган ҳолда, соҳа бўйича ишларни давом эттириш ва ёшларни маънавий-ахлоқий тарбиясига ташкил этилган педагогик шакл ва воситалардан, бой миллий маданий, тарихий анъаналар, халқимиз урф-одатлари, умуминсоний қадриятлардан фойдаланиб, самарали усулларни татбиқ этиш замон талабидир. Таълимни ривожлантиришда бўлажак ўқитувчининг яратилган назарий модели ҳозирги замон босқичида янада ўз назарий ва амалий жиҳатидан қайта ишланиши ҳамда тўлдиришини талаб этмокда.
Мамлакатимизда ҳозирги кунда кадрларни ғоявий-ахлоқий тарбиялаш муаммоси алоҳида аҳамиятга моликдир. Шуни алоҳида таъкидлаш зарурки, ҳозирги даврда кадрларнинг ахлоқий қиёфаси ва ўз мутахассислигига лойиқлиги, унинг юқори малакага эгалиги, барча илғор, замонавий билимларга интилувчанлиги, ўз касбига назарий ва амалий жиҳатдан жавоб бериш давр руҳини тўла ҳис этадиган, ўз ишига ижодий ёндашиб меҳнат қила олувчи, педагогик билимларини самарали тарғиб қила олувчи, ўз фикрига ишонтира оладиган мутахассислар тайёрлашга алоҳида эътибор қаратилган.
Давримизолийтаълимолдигаҳамкаттаталабларқўймоқда. Айникса, олий ўқув юртларининг зиммасига жамиятимиз ахлоқий муҳитини яхшилаш, маънавий бой ҳаёт маданиятини шакллантириш билан бирга хар томонлама интеллектуал етук кадрларни тайёрлаш вазифасини қўймоқда. Ўқитувчи кадрлар тайёрлашда шахсларнинг  истак-орзулари билан имкониятлари, жамиятимиздаги янгича яшаш ва ишлашга, ўз билим ва малакаларини бойитишга қаратилиши лозим.
Шундай қилиб, илмий ва психологик-педагогик тадқиқотларда педагогик кадрлар тайёрлаш алоҳида долзарб масала қилиб белгиланади ва бўлажак ўқитувчи кадрлар ахлоқий қиёфаси, касбий маданиятини тадқиқ этиш масалаларини янада кенгроқ ўрганишни талаб этади. Шу сабабдан ҳам олий ўқув юртларида талабаларга бериладиган ахлоқий тарбия муаммоларига бўлган қизиқиш бежиз эмас. Бу жамият ижтимоий муносабатларида ижтимоий ва ахлоқий жараёнларда шакллантириш ривожлантирилади, ахлоқий тарбиянинг давоми бўлиб ҳисобланади. Ўрта умумтаълим мактабларида бошланғич тарбия шахснинг ривожланиши ва билимларининг такомиллаштиришнинг ахлоқий-таркибий муҳим бўғини ҳисобланади. Бироқ, ахлоқий тарбия муаммоси ишлаб чиқишнинг муҳим муваффақиятлари бўлажак ўқитувчиларни тайёрлаш билан боғлиқ бўлган келгуси тадқиқотларга эҳтиёжини йўқотмайди.
Олий ўқув юртларида бўлажак педагог кадрларни тайёрлаш масалалари бўйича олиб борилган тадқиқотлар таҳлили қуйидагиларни белгилаб беради:
	- Олий ўқув юртларида талабаларни ахлоқий тарбиялаш педагогик муаммо сифатида келмоқда.
	- Олий ўқув юртларида педагогик кадрлар тайёрлашнинг турли жиҳатлари ўрганилмоқда, асосан мактаблар учун ишлар олиб борилмоқда.
	- Тадқиқотлар диққат марказида мактаб ўқитувчиларининг ахлоқий тарбияси масалалари, мактаблар учун ўқитувчилар тайёрлаш муаммолари турибди.
	- Ахлоқий тарбияга оид тадқиқотлар олий, ўқув юртлари педагоглари таркиби, профессор-ўқитувчиларнинг талабларини тўла қониқтира олмаяпти.
	- Ҳозиргача  ўқитувчи шахсини шакллантириш муаммолари   талабаларнинг ахлоқий тарбиясига оид тадқиқотлар жуда кам олиб борилмоқда.
	- Олиб борилган илмий изланишлар натижаларига алохида эътибор берилишига ахамият берилиши лозим.
	- Айникса, бўлажак бакалавр ўқитувчиларни ахлоқий тарбиялашда улар онгида миллий истиклол мафкураси тамойилларини шакллантиришга алохида эътибор зарур.
Хулоса қилиб айтганда ушбу муаммоларни ҳал этиш учун кўплаб илмий-тадқиқот мавзулари ўз соҳибларини кутиб турибди.Ёшларимиз дунёкарашини халкимиз педагогикасига  оид билимлар билан бойитиш,ахлокий тарбиялашга тайёрлаш бугунги куннинг долзарб муаммоларидан биридир. 

